
ᑎᑎᕋᕐᕕᒋᔭᐅᔪᖅ: ᑲᑎᒪᔨᓄᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ  

ᑎᑎᕋᖅᑐᖅ:   ᒥᐊᕆᓖ ᕌᔅᒥᐅᓴᓐ ᐃᒃᓯᕙᐅᑕᖅ, ᒪᓕᒐᓄᑦ ᑲᑎᒪᔨ; ᐊᒻᒪᓗ ᑲᑎᒪᔨᓄᑦ: ᑖᒪᔅ 

ᐃᐊᕗᐊᔅ, ᒪᐃᑯ ᓵᓐᓗ ᐊᒻᒪᓗ ᓈᓐᓯ ᕼᐃᐅᔪ 

ᐱᔾᔪᑎᒋᔭᖅ:   ᐅᓂᒃᑳᓕᐊᑦ 2019-2020 ᐅᑭᐅᑕᒫᑦ ᑲᑎᒪᓂᖅ  

ᐅᓪᓗᖅ :   ᔪᓂ 8, 2020 

 

 

ᐱᒋᐊᕈᑎᑦ  

ᒪᓕᒐᔅᓴᓄᑦ ᑲᑎᒪᔨᑦ ᓴᖅᑭᑎᑕᐅᓯᒪᔪᑦ ᐊᐃᕆᓕ 2018-ᖑᑎᓪᓗᒍ ᐊᑐᓕᖅᑎᑕᐅᓕᖅᑎᓪᓗᒋᑦ 

ᐋᖅᑭᒋᐊᖅᑕᐅᓯᒪᔪᑦ  ᒪᓕᒐᓕᕆᓂᕐᒧᑦ ᖃᐅᔨᒪᔨᒻᒪᕆᓄᑦ ᒪᓕᒐᖅ ᐃᓚᒋᖃᖅᑐᑦ ᓄᑖᖅ ᓈᓴᐅᑎ 8.1 

ᐊᑐᐃᓐᓇᐅᖁᔨᔪᑦ ᑲᑎᒪᔨᓄᑦ ᓴᖅᑭᑎᑕᐅᔪᓄᑦ ᐅᑯᓄᖓ:  

ᒪᓕᒐᓄᑦ ᑲᑎᒪᔨᑦ    

8.1. (1) ᐊᐅᓚᑦᑎᔨᒻᒪᕆᒃ ᓴᖅᑭᑎᑦᑎᓂᐊᖅᑐᖅ ᑲᑎᒪᔨᓂᑦ ᐊᑎᖃᖅᑐᖅ ᒪᓕᒐᓄᑦ ᑲᑎᒪᔨᑦ 

ᐃᓚᒋᔭᐅᓗᑎᒃ ᐱᖓᓱᓂᒃ ᐊᑖᓂᓘᓐᓃᑦ ᑲᑎᒪᔨᓂᑦ ᐊᑕᐅᓯᖅ ᑲᑎᒪᔨᐅᓗᓂ 

ᓄᓇᕗᒻᒥᐅᑕᖅ, ᐊᒻᒪᓗ ᑲᒪᓂᐊᕐᓗᓂ, ᒪᓕᓪᓗᒋᑦ ᒪᓕᒐᐃᑦ, ᓂᕈᐊᕐᓗᓂ ᑲᑎᒪᔨᓂᑦ 

ᒪᓕᒐᓄᑦ ᑲᑎᒪᔨᒧᑦ ᑲᑎᒪᔨᐅᓪᓗᓂ ᑲᑐᔾᔨᖃᑎᒌᖑᔪᓂᑦ.  

ᑐᓂᓯᓂᖅ ᑐᒃᓯᕋᖅᑕᐅᔪᓄᑦ ᒪᓕᒐᖅ   

(2) ᒪᓕᒐᓕᐅᖅᑳᖅᑎᓐᓇᒋᑦ ᒪᓕᓪᓗᒍ ᑖᔅᓱᒪ ᐊᑐᐊᒐᖓᓄᑦ, ᐊᐅᓚᑦᑎᔨᒻᒪᕆᒃ ᐅᕝᕙᓘᓐᓃᑦ 

ᑲᑐᔾᔨᖃᑎᒌᑦ ᑐᓂᓯᓂᐊᖅᑐᑦ ᐊᔾᔨᐊᓂᒃ ᑎᑎᕋᖅᓯᒪᔪᓂᒃ ᑐᒃᓯᕋᖅᑕᐅᔪᓂᒃ ᒪᓕᒐᒧᑦ 

ᒪᓕᒐᓄᑦ ᑲᑎᒪᔨᒃᑯᓐᓄᑦ.  

ᖃᐅᔨᓴᕐᓂᖅ  

(3) ᒪᓕᒐᓄᑦ ᑲᑎᒪᔨ ᖃᐅᔨᓴᕐᓂᐊᖅᑐᖅ ᓇᓕᐊᑐᐃᓐᓇᖅ ᑐᒃᓯᕋᖅᑕᐅᔪᓂᒃ ᒪᓕᒐᓄᑦ 

ᑐᓂᔭᐅᔪᑦ ᓇᓗᓇᐃᔭᑦᑎᐊᕐᓂᐊᕐᓗᒋᑦ  

(a) ᐊᖏᖅᑕᐅᓯᒪᓂᖓᓄᑦ ᑖᔅᓱᒧᖓ ᐊᑐᐊᒐᒧᑦ;  

(b) ᐊᑲᐅᓈᕐᓗᓂ ᐊᑐᐊᒐᓄᑦ ᐊᖏᖅᑕᐅᓯᒪᔪᑦ ᓄᓇᕗᑦ ᐊᒻᒪᓗ ᑲᓇᑕᒥᓗ;   

(c) ᐅᖓᑖᓄᐊᙱᑦᑐᖅ ᐊᑐᐃᓐᓇᐅᔭᕆᐊᖃᙱᑦᑐᓄᑦ ᑕᐃᒪᐅᔪᓄᑦ ᐱᔪᓐᓇᐅᑎᓄᑦ 

ᐊᒻᒪᓗ ᐃᓱᒪᖅᓱᕐᓂᕐᒧᑦ; ᐊᒻᒪᓗ   

(d) ᓴᖅᑭᑎᑦᑎᙱᓪᓗᓂ ᐃᓱᒪᓇᙱᑦᑐᓂᒃ ᐅᕝᕙᓘᓐᓃᑦ ᓂᕆᐅᓇᙱᑦᑐᓂᒃ 

ᐊᖏᕈᑕᐅᓂᐊᖅᑐᒃᑯᑦ.  

ᐅᖃᐅᔾᔪᐃᓂᖅ  

(4) ᖃᐅᔨᓵᓂᒃᓯᒪᓕᖅᑎᓪᓗᒋᑦ ᒪᓕᓪᓗᒍ ᑎᑎᕋᖅᓯᒪᔪᑦ ᐃᓚᖓ (3), ᒪᓕᒐᓄᑦ ᑲᑎᒪᔨᑦ 

ᐅᖃᐅᔾᔪᐃᙳᐊᕐᓂᐊᖅᑐᑦ ᐊᐅᓚᑦᑎᔨᒻᒪᕆᒧᑦ ᐊᒻᒪᓗ ᑲᑎᒪᔨᓄᑦ ᑲᑐᔾᔨᖃᑎᒌᖑᔪᓄᑦ 

ᑐᒃᓯᖅᑕᐅᔪᖅ ᒪᓕᒐᖅ ᖃᐅᔨᓴᖅᑕᐅᓯᒪᔪᑦ ᐊᒻᒪᓗ ᓇᓗᓇᐃᔭᖅᓯᒪᓪᓗᓂ ᐱᔾᔪᑎᒋᔭᖓᓄᑦ 

ᑐᓂᔭᐅᓯᒪᔪᖅ ᑎᑎᕋᖅᓯᒪᔪᑦ ᐃᓚᖓᓂ ᑐᕌᖅᑕᐅᓯᒪᔪᖅ ᐊᐅᓚᑦᑎᔨᒻᒪᕆᒧᑦ ᐊᒻᒪᓗ 

ᑲᑎᒪᔨᓄᑦ ᑲᑐᔾᔨᖃᑎᒌᖑᔪᓄᑦ ᑐᑭᓯᐊᑎᑕᐅᔭᕆᐊᖃᖅᑐᑦ.  

ᑭᒡᓕᒋᔭᐅᔪᑦ ᒪᓕᒐᓕᐅᕐᓂᕐᒧᑦ ᖃᐅᔨᓴᖅᑳᖅᑎᓐᓇᒋᑦ   

(5) ᐱᔾᔪᑎᒋᙱᒃᑲᓗᐊᕐᓗᒋᑦ ᐊᓯᙳᑐᐃᓐᓇᕆᐊᖃᖅᑐᓄᑦ ᑖ2ᔅᓱᒪ ᐊᑐᐊᒐᖓᓄᑦ, 

ᐊᐅᓚᑦᑎᔨᒻᒪᕆᒃ ᐊᒻᒪᓗ ᑲᑐᔾᔨᖃᑎᒌᑦ ᑲᒪᓚᙱᑦᑐᑦ ᐅᕝᕙᓘᓐᓃᑦ ᐊᖏᕐᓗᑎᒃ ᒪᓕᒐᓄᑦ 

ᐅᖃᐅᔾᔪᖅᑕᐅᖅᑳᖅᑎᓐᓇᑎᒃ ᒪᓕᓪᓗᒍ ᑎᑎᕋᖅᓯᒪᔪᑦ ᐃᓚᖓ (4) ᐃᑉᐱᒋᑦᑎᐊᕐᓗᒍ 

ᒪᓕᒐᖅ.  

2018-19-ᖑᑎᓪᓗᒍ, ᒫᓐᓇᐅᔪᖅ ᒪᓕᒐᔅᓴᐃᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑎᓕᔭᐅᓯᒪᔪᑦ 

ᒪᓕᒐᓄᑦ ᑲᑎᒪᔨᓄᑦ ᖃᐅᔨᓴᖅᑕᐅᓂᐊᕐᓗᑎᒃ ᒪᓕᓪᓗᒍ ᑎᑎᕋᖅᓯᒪᔪᑦ ᐃᓚᖓ 8.1(4). ᑲᑎᒪᔨᑦ 

ᑐᓂᓯᓯᒪᔪᑦ ᓇᐃᓈᖅᓯᒪᔪᓂᒃ ᖃᐅᔨᓴᖅᑕᐅᓯᒪᔪᓄᑦ ᐊᐅᓚᑦᑎᔨᒻᒪᕆᒧᑦ, ᓇᓗᓇᐃᔭᐃᓪᓗᑎᒃ 

ᒪᓕᒐᐃᑦ ᐊᖏᕈᑕᐅᓂᕐᒧᑦ ᐱᖃᓗᐊᙱᓐᓂᖓᓄᑦ ᐅᕝᕙᓘᓐᓃᑦ ᖃᓄᐃᓐᓂᕆᔭᐅᓂᖏᓐᓄᑦ.  

ᐊᐅᓚᑦᑎᔨᒻᒪᕆᒃ ᑲᑎᖃᑎᖃᖅᓯᒪᔪᖅ ᒥᐊᕆᓖ ᕌᔅᒥᐅᓴᓐᒧᑦ ᐸᕐᓇᓐᓂᐊᕐᓗᓂ 

ᑎᑎᕋᕐᖓᖅᑎᑦᑎᓂᕐᒧᑦ ᐋᖅᑭᒋᐊᖅᑕᐅᓯᒪᔪᓂᒃ ᒪᓕᒐᓄᑦ, ᑎᑎᕋᖅᑐᓂ ᐅᖃᖃᐅᓯᕆᔭᐅᔪᑦ 

ᒪᓕᒐᓄᑦ ᑲᑎᒪᔨᓂᑦ ᐊᒻᒪᓗ ᓄᑖᙳᖅᑎᑦᑎᓗᓂ ᓇᓗᓇᐃᒃᑯᑕᕆᔭᐅᔪᓄᑦ ᑎᑎᕋᖅᓯᒪᔪᓂᒃ ᐊᒻᒪᓗ 

ᐃᓚᒋᔭᐅᓂᐊᕐᓗᑎᒃ ᐊᓯᖏᑦ ᐊᓯᙳᖅᑎᑕᐅᓯᒪᔪᑦ ᑲᔪᓯᑎᑦᑎᓂᕐᒧᑦ ᐊᐅᓚᑕᐅᔪᓄᑦ. 

ᑎᑎᕋᕐᖓᖅᑕᐅᔪᖅ ᒫᓐᓇᓵᖅ ᑐᓂᔭᐅᓯᒪᔪᑦ ᐊᐅᓚᑦᑎᔨᒻᒪᕆᒧᑦ ᖃᓄᐃᓕᐅᕈᑕᐅᒃᑲᓐᓂᕐᓂᐊᕐᓗᑎᒃ. 

ᓂᕆᐅᒋᔭᐅᔪᖅ ᐋᖅᑭᒋᐊᖅᑕᐅᔪᑦ ᒪᓕᒐᓄᑦ ᓴᖅᑭᑎᑕᐅᓂᐊᖅᑐᑦ 2020-21 ᐅᑭᐅᒋᔭᖓᓂ.  

ᒪᓕᒐᓄᑦ ᑲᑎᒪᔨᑦ ᑲᔪᓯᔪᑦ ᖃᐅᔨᓴᕐᓗᑎᒃ ᑐᒃᓯᕋᖅᑕᐅᔪᓄᑦ ᒪᓕᒐᓄᑦ ᐊᒻᒪᓗ ᐅᖃᐅᔾᔪᐃᙳᐊᕐᓗᑎᒃ 

ᐊᐅᓚᑦᑎᔨᒻᒪᕆᒧᑦ  ᒪᓕᓪᓗᒍ ᑎᑎᕋᖅᓯᒪᔪᑦ ᐃᓚᖓ 8.1(4). ᐆᑦᑑᑎᒋᓗᒍ: ᐋᖅᑭᒋᐊᖅᑕᐅᔪᑦ 

ᐊᑐᖅᑕᐅᔪᑦ ᑐᙵᕝᕖᑦ ᐊᒻᒪᓗ ᒪᓕᒐᓄᑦ ᑮᓇᐅᔭᓄᑦ ᐱᕋᔭᒃᑕᐃᓕᒪᓂᕐᒧᑦ ᐊᒻᒪᓗ ᐊᑭᕋᖅᑐᕐᓂᖅ 

ᑮᓇᐅᔭᓕᕆᓂᕐᒧᑦ ᐊᒻᒪᓗ ᑐᒃᓯᕋᖅᑕᐅᔪᓄᑦ ᐱᔾᔪᑎᒋᓗᒍ ᖃᕋᓴᐅᔭᒃᑯᑦ ᓂᕈᐊᕐᓂᖅ ᑲᑎᒪᔨᓂᒃ 

ᐊᐅᓚᑦᑎᔨᒻᒪᕆᒥᑦ.  

 


